
        Saya juga ingin merakamkan penghargaan yang tak terhingga kepada ibu bapa saya atas sokongan, galakan dan bantuan kewangan serta kemudahan pengangkutan yang diberikan demi menyempurnakan kerja kursus ini.

          Tidak lupa juga kepada para responden yang sudi ditemu bual dan bersetuju mengisi borang soal selidik atas kerjasama dan kesanggupan mereka dalam meluangkan masa kerana tanpa bantuan mereka, data bagi penyelidikan yang ingin dikaji tidak akan diperoleh. 

          Akhir sekali, saya juga ingin mengucapkan terima kasih kepada rakan – rakan saya yang sudi memberi tunjuk ajar yang sedikit sebanyak telah membantu saya dalam melaksanakan kerja kursus ini.


KADAR INFLASI DAN KOMPONEN PERKHIDMATAN REKREASI DAN KEBUDAYAAN DI MALAYSIA: SUATU PERBANDINGAN

ABSTRAK

         Dalam kajian ini, objektif yang dikemukakan ialah mengenalpasti arah aliran kadar inflasi di Malaysia dari tahun 2006 hingga tahun 2012 dan menjelaskan hubungan kadar inflasi dengan komponen perkhidmatan rekreasi dan kebudayaan.  Data kajian ini diperolehi dengan menggunakan kaedah sumber data sekunder.  Contohnya daripada laporan tahunan Bank Negara Malaysia.  Hasil memperoleh data mendapati bahawa arah aliran kadar inflasi Malaysia dari tahun 2006 hingga 2012 adalah tidak konsisten.  Hasil analisis data juga menunjukkan bahawa hubungan kadar inflasi dengan komponen perkhidmatan rekreasi dan kebudayaan adalah positif kecuali tahun 2007 telah menunjukkan bertentangan.

1.0 LATAR BELAKANG KAJIAN

Inflasi didefinisikan sebagai kenaikan harga barangan dan perkhidmatan yang berterusan untuk sesuatu tempoh tertentu.  Inflasi yang tinggi dan jangkaan terhadap hala tuju inflasi pada masa hadapan mempengaruhi perbelanjaan agregat isi rumah dan firma sehingga mendorong kepada pengagihan sumber benar dan kewangan yang tidak cekap.  Persekitaran seperti ini biasanya mengakibatkan potensi pertumbuhan di bawah kadar optimum.  Justeru, kestabilan harga, suatu keadaan di mana inflasi secara relatifnya rendah dan stabil dan tidak mengganggu rancangan perbelanjaan dan rancangan pelaburan agen-agen ekonomi, adalah penting bagi mencapai pertumbuhan ekonomi yang mampan.  Kepentingan untuk menambat jangkaan inflasi dan sela masa dalam proses transmisi dasar monetari memerlukan Bank Negara Malaysia memastikan dasar inflasi sentiasa berpandangan ke hadapan.  Bagi tujuan ini, dalam memenuhi mandat dasarnya untuk mengekalkan kestabilan harga, Bank Negara Malaysia memantau ukuran-ukuran dan penunjuk yang berbeza mengenai inflasi keseluruhan dan teras. Rencana ini menerangkan konsep inflasi teras dan membincangkan bagaimana ia digunakan oleh Bank Negara Malaysia sebagai sebahagian dari maklumat untuk menilai trend inflasi semasa dan yang akan datang.  Dasar Monetari pada Tahun 2008.

Menurut nusamas teks ekonomi Malaysia, inflasi merujuk kepada keadaan di mana tingkat harga umum bagi barang dan perkhidmatan meningkat secara menyeluruh dan berterusan. Peningkatan harga barangan tidak terbatas kepada barangan tertentu tetapi merujuk kepada peningkatan harga kebanyakan barang secara menyeluruh.  Kenaikan harga berterusan iaitu kenaikan tingkat harga umum dalam tempoh yang lama dikira sebagai inflasi.  Kenaikan harga yang bersifat sementara seperti kenaikan harga semasa musim perayaan tidak dianggap sebagai inflasi.  Inflasi terjadi apabila terlalu banyak wang mengejar barang dan perkhidmatan yang sedikit.

Kadar inflasi ialah ukuran peratus perubahan tingkat harga barangan dan perkhidmatan tahun semasa berbanding tahun sebelumnya.  Rumus untuk menghitung kadar inflasi:
                       
Indeks Harga Pengguna (IHP) mengukur perubahan peratus kos pembelian mengikut masa bagi bakul tetap barangan dan perkhidmatan yang mewakili corak purata pembelian olehsekumpulan penduduk pada sesuatu tempoh masa yang ditetapkan. IHP dikira berdasarkan standard dan prosedur yang diterima pakai di peringkat antarabangsa; menggunakan formula Laspeyres.  IHP Malaysia mula diterbitkan pada Februari 1987 dengan menggunakan tahun asas 1980 = 100.  Bermula pada januari 2006, item dikelaskan berpandu kepada Classification of Individual Consumption According to Purpose (COICOP) dengan dua belas kumpulan utama seperti berikut:   https://www.statistics.gov.my

1. Makanan dan Minuman Bukan Beralkohol
2. Minuman Beralkohol dan Tembakau
3. Pakaian dan Kasut
4. Perumahan, Air, Elektrik, Gas dan Bahan Api Lain
5. Hiasan, Perkakasan dan Penyelenggaraan Isi Rumah
6. Kesihatan
7. Pengangkutan
8. Komunikasi
9. Perkhidmatan Rekreasi dan Kebudayaan
10. Pendidikan
11. Restoran dan Hotel
12. Pelbagai Barang dan Perkhidmatan

2.0 PERNYATAAN MASALAH

Dua aspek telah ditetapkan untuk dikaji secara terperinci dan mendalam iaitu arah aliran kadar inflasi di Malaysia dari tahun 2006 hingga tahun 2012 dan hubungan kadar inflasi dengan komponen perkhidmatan rekreasi dan kebudayaan.

Kepentingan kajian ini ialah dapat membawa kefahaman dan pengetahuan kepada generasi muda sekarang memahami kedudukan ekonomi negara mereka iaitu Malaysia.  Tambahannya, ini juga dapat membawa kemahiran untuk menghitung kadar inflasi dan taknik untuk menghasilkan sesuatu jadual, graf dan sebagainaya.  Selain itu, kajian ini juga diharapkan dapat memberi sedikit sebanyak maklumat mengenai inflasi di Malaysia secara umum.



3.0 OBJEKTIF KAJIAN

3.1	Mengenal pasti arah aliran kadar inflasi di Malaysia dari tahun 2006 hingga tahun 2012.

3.2	Menjelaskan hubungan kadar inflasi dengan komponen perkhidmatan rekreasi dan kebudayaan.


4.0 KAEDAH KAJIAN
4.1 Kaedah Memperoleh Data
Dalam kajian ini, kaedah yang digunakan untuk memperoleh data adalah data sekunder.  Data sekender ialah data sedia ada dan dijadikan rujukan dan kesimpulan yang dibuat sebelum kajian ini dijalankan.  
	Sumber data sekunder yang digunakan dalam kajian ini ialah laporan tahunan Bank Negara Malaysia, sumber internet yang diterbit dengan rasmi dan juga Nusamas teks Ekonomi Malaysia.

4.2 Kaedah Analisis Data
	Kaedah analisis data iaitu keadah deskriptif dalam bentuk nilai peratusan dan graf telah digunakan untuk menganalisis data yang telah dikumpul.  Graf yang dihasilkan adalah graf garis.
[bookmark: _GoBack]Manalaka rumus yang digunakan unruk mencari kadar inflasi adalah:





5.0 HASIL KAJIAN

5.1 Arah Aliran Kadar Inflasi di Malaysia dari Tahun 2006 Hingga Tahun 2012.
Rumus kadar inflasi:

Jadual 1 menunjukkan kadar inflasi di Malaysia dari tahun 2006 hingga tahun 2012.
Jadual 1: Kadar inflasi di Malaysia dari tahun 2006 hingga tahun 2012.
	Tahun
	Kadar Inflasi (%)

	2006
	3.65

	2007
	1.98

	2008
	5.39

	2009
	0.61

	2010
	1.73

	2011
	3.20

	2012
	1.65


Sumber: Kajian Lapangan 2015

   
Rajah 1: Kadar inflasi di Malaysia dari tahun 2006 hingga tahun 2012.
Sumber: Kajian Lapangan 2015
Jadual 1 dan rajah 1 di atas menunjukkan kadar inflasi di Malaysia dari tahun 2006 hingga tahun 2012.  

Pada tahun 2006, telah menunjukkan kadar inflasi sebanyak 3.65%.  Inflasi ini dapat dikategori sebagai inflasi sederhana.  Dalam keadaan ini pelaburan dan kegiatan ekonomi adalah menggalakkan dan kadar pengangguran menurun.  Melalui Laporan Tahunan Bank Negara Malaysia 2006 yang telah mencatatkan bahawa peningkatan kos pengangkutan merupakan penyumbang utama kepada kenaikan inflasi pada tahun 2006, manakala kategori utama lain juga mencatat kenaikan harga.  Penambahan nilai kadar pertukaran ringgit pada tahun itu juga mengurangkan tekanan inflasi melalui pengurangan kos barangan yang diimport.

Kadar inflasi telah ditunjuk sebanyak 1.98% pada tahun 2007.  Menurut Laporan Tahunan Bank Negara Malaysia 2007 telah mencatat bahawa pada tahun tersebut harga dalam kategori makanan dan minuman bukan beralkohol, dan juga kategori restoran dan hotel dan perkhidmatan rekreasi dan kebudayaan telah dinaikkan. Namun, kesan terhadap inflasi keseluruhan sebahagiannya dikurangkan oleh penurunan harga dalam kategori pakaian dan kasut, dan komunikasi.

Bagi tahun 2008 pula, kadar inflasi tercapai paling tinggi antara 7 tahun yang dipilih iaitu sebanyak 5.39.  Inflasi ini dapat dibagikan kepada keadaan inflasi merayap.  Ini disokong oleh Laporan Tahunan Bank Negara Malaysia 2008 yang mencatatkan bahawa Januari 2008– Ogos 2008 sepanjang tempoh ini, harga dalam negeri, khususnya bagi makanan dan tenaga, meningkat dengan mendadak kesan daripada harga global bagi minyak mentah dan komoditi makanan yang lebih tinggi. 
	
	Pada tahun 2009 telah mencatatkan kadar inflasi paling rendah antara tahun 2005 sehingga tahun 2012 iaitu sebanyak 0.61%.  Melalui Laporan Tahunan Bank Negara Malaysia 2009 telah mencatatkan bahawa Bank Negara Malaysia dan pihak kerajaan telah melaksanakan langkah-langkah dasar yang komprehensif untuk mengurangkan kesan kemelesetan global terhadap ekonomi negara. Dengan sistem kewangan yang berdaya tahan dan proses penyaluran monetari yang berfungsi dengan baik, Malaysia tidak perlu melaksanakan langkah bukan konvensional seperti pelonggaran kuantitatif dan inisiatif untuk menangani keadaan tekanan kewangan. 

	Tahun 2010 pula menujukkan kadar inflasi sebanyak 1.73%.

	Tahun 2011 terdapat kadar inflasi sebanyak 3.2%.  Ini dibahagikan kepada keadaan inflasi sederhana.  Daripada sumber internet telah menyatakan inflasi berlaku pada tahun tersebut disebabkan oleh rasionalisasi subsidi bagi beberapa barangan keperluan pengguna termasuk gula, petrol RON97 dan tarif eletrik.  http://www.beritasemasa.com.my

	Tahun 2012 pula telah menujukkan kadar inflasi sebanyak 1.65%.
	
5.2 Menjelaskan Hubungan Kadar Inflasi dengan Komponen Perkhidmatan Rekreasi dan Kebudayaan.

Jadual 2: Kadar Inflasi Komponen Perkhidmatan Rekreasi dan Kebudayaan.
	Tahun
	Kadar Inflasi (%)

	2006
	0.64

	2007
	1.38

	2008
	1.89

	2009
	1.44

	2010
	1.63

	2011
	2.00

	2012
	1.18


Sumber: Kajian Lapangan 2015


Rajah 2: Hubungan kadar inflasi dengan komponen perkhidmatan rekreasi dan kebudayaan.
Sumber: Kajian Lapangan 2015
Jadual 2 dan rajah 2 di atas menunjukkan hubungan kadar inflasi dengan komponen perkhidmatan rekreasi dan kebudayaan.

Pada tahun 2006, kadar inflasi bagi perkhidmatan rekreasi dan kebudayaan telah dicatat paling rendah antara tahun 2005 hingga 2012 iaitu sebanyak 0.64%.  Hubungan antara kadar inflasi dengannya adalah positif.

Kadar inflasi pada tahun 2007 pula ialah 1.38%.  Hubungan antara kadar inflasi dengan komponen perkhidmatan rekreasi dan kebudayaan pada tahun ini adalah negetif iaitu bertentangan.  Merunut  utusan online, telah mencatat bahawa tekanan menaik ini disebabkan oleh kenaikan sebanyak 4.2 peratus dalam harga kategori makanan dan minuman bukan beralkohol, ekoran kenaikan harga makanan dan minuman akibat banjir dan keadaan cuaca buruk baru-baru ini.  Kadar kenaikan harga bagi barangan dalam kategori restoran, hotel, perkhidmatan rekreasi dan kebudayaan juga lebih tinggi iaitu masing- masing pada enam peratus dan 2.5 peratus.  http://ww1.utusan.com.my 

Pada tahun 2008 pula kadar inflasi telah meningkat sehingga 1.89%.  Hubungan antara kadar inflasi adalah bersifat positif.

Tahun 2009 kadar inflasi telah mengurangkan sebanyak 0.45% iaitu 1.44%.  Hubungan kadar inflasi dengan komponen perkhidmatan rekreasi dan kebudayaan adalah bersifat positif.

Bagi tahun 2010, kadar inflasi telah meningkat sebanyak 0.19% sehingga 1.63%.  Hubungannya dengan kadar inflasi adalah positif.

Kadar inflasi telah meningkat sebanyak 0.37% pada tahun 2011 sehingga 2%.  Hubungannya dengan kadar inflasi adalah positif.

Tahun 2012 kadar inflasi komponen perkhidmatan rekreasi dan kebudayaan telah mencatatkan 1.18%.  Hubungan kadar inflasi dengan komponen perkhidmatan rekreasi dan kebudayaan adalah positif.


6.0 CADANGAN

6.1	Kerajaan boleh meningkatkan upah minimum seperti RM 1000 agar kos sara hidup rakyat dapat ditanggungkan semasa berlaku inflasi.

6.2	Kerajaan juga perlu memastikan harga barang keperluan pengguna adalah berpatutan serta konsisten dalam tempoh inflasi.

6.3	Kerajaan juga boleh memberi subsidi kepada pengeluar agar dapat megurangkan kos tanggungan mereka dan seterusnya mengurangkan harga pasaran barangan.




7.0 RUMUSAN

7.1 Pengenalan
Secara kesimpulannya, kajian ini adalah bertujuan untuk mengenal pasti arah aliran kadar inflasi di Malaysia dari tahun 2006 hingga tahun 2012 dan menjelaskan hubungan kadar inflasi dengan komponen perkhidmatan rekreasi dan kebudayaan.

7.2 Kaedah kajian 
Terdapat kaedah kajian yang dipilih untuk mendapat maklumat kajian ini iaitu metodologi pemerhatian, metodologi soal selidik, metodologi temu bual dan metodologi rujukan.   Dalam menjalankan kaedah soal selidik, sebanyak 30 orang responden telah dipilih secara rawak daripada tempat kajian iaitu 10 orang lelaki dan 20 orang perempuan yang kebanyakan daripada lingkugan berusia 20-30 tahun.  Pengkaji juga telah menemubual 2 orang penduduk yang tinggal di kawasan tempat kajian untuk mendapatkan pandangan mereka berkenaan objektif kajian yang ingin dikaji.  Analisis data ditunjukkan ke dalam bentuk jadual dan carta (bar cart dan pie cart). 
	Setelah mengumpulkan data daripada soal selidik dan temu bual, pengiraan telah diguna pakai untuk mengira kekerapan responden, peratusan dan juga min untuk menganalisiskan data tersebut.

7.3 Mengenal pasti arah aliran kadar inflasi di Malaysia dari tahun 2006 hingga tahun 2012.
	Melalui kaedah rujukan dari laman web, pengkaji telah mengenal pasti arah aliran kadar inflasi di Malaysia dari tahun 2006 hingga tahun 2012 lebih mendalam.
	Daripada kajian, Malaysia terlah mencatat kadar inflasi kurang daripada 10% pada tahun yang dikaji iaitu daripada tahun 2006 hingga tahun 2012.  Kadar inflasi yang paling tinggi antara tahun yang dipilih adalah pada tahun 2008 dengan sebabnya kejutan harga minyak ketiga.  Manakala kadar inflasi paling rendah adalah pada tahun 2009 yang disebabkan kerjasama antara Bank Negara Malaysia dengan pihak kerajaan dengan mengurangkan tekanan inflasi.
	


7.4 Menjelaskan hubungan kadar inflasi dengan komponen perkhidmatan rekreasi dan kebudayaan.
Dapatan kajian objektif 2 pula mendapati hubungan kadar inflasi dengan komponen perkhidmatan rekreasi dan kebudayaan dalam tahun yang dikaji adalah positif kecuali pada tahun 2007 yang telah menunjukkan bertentangan.
	Pada tahun 2007, kadar inflasi di Malaysia telah menunjukkan penurunan manakala kadar inflasi bagi komponen perkhidmatan rekreasi dan kebudayaan pula mencatatkan peningkatan.  Ini telah menujukkan bahawa hubungannya adalah bersifat negetif.  Daripada hasil kajian, bertentangan ini disebabkan oleh banjir dan keadaan cuaca yang buruk tetapi dikawal oleh kerajaan dalam komponen yang lain.

7.5 Kesimpulan
	Akhir sekali, kaedah yang diguna pakai telah membantu pengkaji mencapai objektif kajian ini dan menyebabkan pengkaji lebih memahami dengan tajuk kajian tersebut.

